
壹、毘柰耶事摩怛理迦 

如是已說「素怛
纜事摩怛理迦
」，云何名為：「毘柰耶事摩怛理迦」？
謂即從此四種《經》外《別解脫經》
，
所有廣說摩怛理迦，展轉傳來如來所說、如來所顯、如來所讚，名「毘柰耶摩怛理迦」。

此「毘柰耶摩怛理迦」總相少分，我今當說。
嗢拖南曰：
（1）利、（2）聚、（3）攝、（4）隨行、   （5）逆順、（6）能寂靜、  ［卷99］
（7）遍知、（8）信不信、            （9）力等為其後。       ［卷100］
（壹）、利
一、指前相
如來觀見十種勝利，於毘柰耶中，為諸弟子制立學處，謂攝受僧伽，令僧精懇，乃至廣說，如〈攝釋分〉應知其相。

二、釋差別
（一）、略攝句
1、攝受僧伽（一、攝取於僧）
若能攝受四大姓
等，正信出家，趣非家眾，當知說名攝受僧伽。
2、令僧精懇（二、令僧歡喜）
如是出家趣非家已，為其宣說：有因緣、有出離、有所依、有勇猛、有神變等甚深法教，
當知說名令僧精懇。
有因緣等諸句差別，如〈菩薩地〉已辯
其相。

3、令僧安樂（三、令僧安樂）
由五種相，應知說名令僧安樂：一者、令順道具無所匱乏；二者、令擯異法補特伽羅；三者、令善除遣所生惡作；四者、令善降伏諸煩惱纏；五者、令善永滅隨眠煩惱。
（1）、離自苦邊（四、令未信者信；五、已信者令增長）
應知此中，最初安樂增上力故，未淨信者令生淨信，已淨信者令其增長。
（2）、調伏難調（六、難調者令調順）
第二安樂增上力故，調攝鄙惡補特伽羅。
（3）、慚愧無悔（七、慚愧者得安樂）
第三安樂增上力故，令（869a）慚愧者得安樂住。
（4）、防現法漏（八、斷現在有漏）
第四安樂增上力故，令善防護現法諸漏。
（5）、害後法漏（九、斷未來有漏）
第五安樂增上力故，能令永滅當來諸漏。 

4、欲令多人梵行久住，乃至廣說（十、正法得久住）
如是獲得安樂住已，未得入者令易入故，欲令多人梵行久住，乃至廣說，皆應了知。
（二）、舉要言
又此一切以要言之，謂正顯示最初攝受，次正攝受，既攝受已令安樂住，及顯未來未攝受者，易入方便，如是名為第二差別。

（貳）、聚
一、出罪聚
（一）、略標列
復次，應知略有五種罪聚，攝一切罪。何等為五？一者、他勝
罪聚；二者、眾餘罪聚；三者、隕
墜罪聚；四者、別悔罪聚；五者、惡作罪聚。

（二）、明隨應
集麤不定
，如其所應，即入如是諸罪聚中。

（三）、簡還淨
復有四種還淨罪聚。何等為四？謂除他勝，所餘罪聚皆可還淨；故有四種還淨罪聚。
最初罪聚雖可還淨，然唯依二補特伽羅，
非為一切無有差別皆可還淨。是故他勝不立一向還淨聚中。

二、顯過失
（一）、標
又若略說有十五種犯罪過失。遍於一切犯罪聚中，當知建立諸所犯罪。 

（二）、徵
何等十五？
（三）、列
一、事重過失；二、猛利纏過失；三、匱乏不喜足過失；四、他所譏嫌過失；五、無淨信者倍令不信，有淨信者令其變異過失；六、多諸財寶多諸事業過失；七、染著過失；八、惱他過失；九、發起疾病過失；十、障往善趣沙門過失；十一、於應避護不正避護，不應避護而反避護過失；十二、不應為依反與為依，應與為依而不為依過失；十三、於應恭敬而不恭敬，不應恭敬而反恭敬過失；十四、於應覆藏而不覆藏，不應覆藏而反覆藏過失；十五、於應（869b）習近而不習近，不應習近而反習近過失。
（四）、釋
1－2、事重過失及猛利纏過失
（1）、唯初過失
A、總標簡
應知此中，初修業者，於四他勝，雖有事重過失，而無猛利纏過失，由彼意樂無勃
惡故；謂於沙門無所顧戀。
B、釋彼相
（A）、明無犯
若初業者，了知此法能障沙門，為命因緣，亦不違犯；意樂力強，不唯依事故彼無犯制立所犯，要由意樂增強力故。
（B）、簡有犯
若雖有犯，而無一念起覆藏心，彼亦可出，於沙門果仍有堪能。

（2）、具二過失
其餘一切犯他勝者，亦有事重過失，亦有猛利無慚、無愧諸煩惱纏過失。
當知彼由二皆重故，成不可出法及不般涅槃法。
3、匱乏不喜足過失
若衣缽等世尊開許，應持作淨而受用之。
於彼一切悉皆棄捨，或不作淨而輒受用。如是等罪，由依匱乏不喜足過制立所犯。

4、他所譏嫌過失
若非親屬苾芻尼所受衣與衣；或共彼等獨在一處；或復非時，諸苾芻僧不同忍許輒往教授；或除餘時，與諸母邑共道路行。
如是等類，當知是名他所譏嫌過失。
5、不信變異過失
若非威儀入聚落等乞食受用，坐不如法澡手滌器
；或不因請，於其食前輒入他舍；或不觀白
，
於其食後遊履邑居。如是等類，當知是名無淨信者倍令不信，有淨信者令其變異過失。
6、多諸財寶事業過失
若有執受金銀等寶種種品類，買賣營為
，種蒔
林木，畜憍賒耶（Kosiya）妙臥具（Santhata）
等。當知是名多諸財寶多諸事業過失。 

7、染著過失
若故泄精，或復執觸母邑手等，或行媒娉，因茲趣入變異染心；或為好故往親屬所追求上妙長衣服等。
當知是名染著過失。
8、惱他過失
若以無根假異分法毀他苾芻，或作（869c）離間人語等事。當知是名惱他過失。

9、發起疾病過失
若自持羊毛過三踰繕那
（yojana），或荷重擔，或上過人樹
等。當知是名發起疾病過失。
10、障往善趣沙門過失
（1）、障善趣
若為破壞和合僧故，勤設勇猛方便事等。當知是名障往善趣過失。
（2）、障沙門
若作不與自語等事，當知是名障礙沙門過失。

11、應避護不正避護過失
若有棄擲僧祇臥具，置迥露
處捨而去等，或邪受用等。當知是名於應避護不正避護過失。
12、不應為依反與為依過失
若與邪見苾芻、勤策共居住等，為依止等。當知是名不應為依反與為依過失。
13、於應恭敬而不恭敬過失
若於尊教輕觸
怨咎
、怒睛惡視，不恭敬聽受《別解脫經》等。當知是名於應恭敬而不恭敬過失。
14、於應覆藏不覆藏過失
若於未受具戒補特伽羅前，宣示實得勝過人法；或復覆藏苾芻所犯麤惡罪等。當知是名於應覆藏而不覆藏，不應覆藏而反覆藏過失。
15、不應習近而反習近過失
若有受用不淨非法衣服等事，當知是名不應習近而反習近過失。
（五）、結
如是所說十五過失，當知於彼所犯罪中，或有多種、或二、或一。

（參）、攝
一、標列五法
復次，略有五法攝毘柰耶。何等為五？一者、性罪；二者、遮罪；三者、制；四者、開；五者、行。
二、別釋其相
（一）、性罪
云何性罪？
謂性是不善，能為雜染，損惱於他，能為雜染，損惱於自。雖不遮制，但有現行便往惡趣；雖不遮制，但有現行能障沙門。
（二）、遮罪
云何遮罪？

謂佛世尊觀彼形相不如法故，或令眾生重正法故，或見所作隨順現行性罪法故，或為隨順護他心故，或見障礙善趣、壽命、沙門性故，而正遮止。
（870a）若有現行如是等事，說名遮罪。
（三）、制
云何名制？
謂有所作能往惡趣，或障善趣，或障如法所得利養，或障壽命，或障沙門。
如是等類，如來遮制，不令現行，故名為制。
（四）、開
與此相違，應知名開。
（五）、行
云何名行？
1、標列三種
謂略有三行：一者、有犯；二者、無犯；三者、還淨。
2、略攝為二
（1）、標列
如是三種、略攝為二：一者、邪行；二者、正行。
（2）、配屬
應知有犯說名邪行，無犯、還淨說名正行。
（3）、別釋
A、邪行攝
（A）、總標有犯
此中云何犯所犯罪？
謂於應作而不作故，及加行故；於不應作而反作故，及加行故，犯所犯罪。
（B）、釋其差別

a、犯所犯罪
（a）、出因緣
又彼略由四因緣故，犯所犯罪：一、無知故；二、放逸故；三、煩惱盛故；四、輕慢故。 

a1、無知
云何名為由無知故犯所犯罪？
謂如有一，於所犯罪不審聽聞，不善領悟。彼無解了，無有覺慧，無所知故，於其所犯起無犯想，而犯眾罪。
如是名為：由無知故犯所犯罪。
a2、放逸
云何名為由放逸故犯所犯罪？
謂如有一，於所犯罪雖復解了，有其覺慧亦有所知，而住忘念，住不正知，彼由如是不住念故，如無所知，而犯眾罪。
如是名為：由放逸故犯所犯罪。
a3、煩惱盛
云何名為煩惱盛故犯所犯罪？
謂如有一，於其所犯雖復解了，有其覺慧亦有所知，而彼本性貪瞋癡等極為猛利。彼由猛利貪瞋癡故，雖知是事所不應，為煩惱纏逼不自在故，而犯眾罪。
如是名為：煩惱盛故犯所犯罪。
a4、輕慢
云何名為由輕慢故犯所犯罪？
謂如有一，於所犯罪雖復解了，有其覺慧亦有所知，而彼信解極為下劣，無有強盛宿（870b）善因行。
由其信解極下劣故，於沙門性，於般涅槃，無有
顧戀，於佛法僧，無敬無憚，無有羞恥，不樂所學。由輕慢故，隨其所欲，廣犯眾罪。
如是名為：由輕慢故，犯所犯罪。
小結

當知此中無知、放逸所犯眾罪，是不染污；由煩惱盛及以輕慢所犯眾罪，是其染污。 

（b）、辨品類
由五因緣，當知所犯成下、中、上三品差別。何等為五？一、由自性故；二、由毀犯故；
三、由意樂故；四、由事故；五、由積集故。
a1、由自性
由自性者，謂他勝罪聚是上品罪，眾餘罪聚是中品罪，所餘罪聚是下品罪。
復有差別，謂彼勝、眾餘，是重品罪，隕墜、別悔是中品罪，惡作罪聚是輕品罪。
如是應知由自性故諸所犯罪成下、中、上三品差別。
a2、由毀犯
由毀犯者，謂無知故，及放逸故，所犯眾罪是下品罪。
煩惱盛故，所犯眾罪是中品罪。
由輕慢故，所犯眾罪是上品罪。
如是應知，由毀犯故諸所犯罪成下、中、上三品差別。
a3、由意樂
由意樂者，謂由下品貪瞋癡纏所犯眾罪，是下品罪。
若由中品，是中品罪。
若由上品，是上品罪。
如是應知，由意樂故，諸所犯罪，成下、中、上三品差別。
a4、由事故
由事故者，謂雖現行相似意樂，而由其事非一類故，應知所犯成下、中、上三品差別。
如以瞋纏，於傍生趣所有眾生故思殺害，生隕墜罪。
即以如是相似瞋纏，或於其人、或人形狀
、非父非母，故思殺害，生他勝罪，非無間罪。
即以如是相似瞋纏，於人父母故思殺害，生他勝罪及無間罪。
如是應知，由事別故，諸（870c）所犯罪成下、中、上三品差別。
a5、由積集
由積集者，謂如有一，或犯一罪，不能如法速疾悔除，或二或三乃至或五，如是應知，由積集故，成下品罪。
從此已後，或犯十罪，或犯二十，或犯三十，乃至或犯可了數罪，不能如法速疾悔除，如是應知，由積集故，成中品罪。
若所犯罪其數無量不可了知，我今毀犯如是量
罪，如是應知，由積集故，成上品罪。
b、應作不應作
（a）、舉應作
a1、釋成犯
云何應作？謂若於彼由不作故，及加行故，便成毀犯。
a2、辨應作
（a1）、標列
此所應作，略有五種
；一、（ eq \o\ac(○,1)、 eq \o\ac(○,2)）於村邑所應作事；二、（ eq \o\ac(○,3)）於道場所應作事；三、（ eq \o\ac(○,4)、 eq \o\ac(○,5)）於善品所應作事。
（a2）、指釋
即此「善品所應作事」，復有二種：
一者、（ eq \o\ac(○,4)）資糧所應作事；二者、（ eq \o\ac(○,5)）清淨所應作事。
如是資糧所應作事，如〈聲聞地〉說十三種所有資糧。

如是清淨所應作事，如〈聲聞地〉說「修作意」。

又於「城邑所應作」者，謂（ eq \o\ac(○,1)）或為己衣服等事，入於聚落；或（ eq \o\ac(○,2)）復為於佛法僧事同梵行事，或為未信令其生信，其已信者倍令增長，入於聚落。
（b）、翻不應作
與此相違所有能，障五應作事，如其所應，當知五種不應作事。 

B、正行攝
（A）、無犯
云何無犯？謂五因緣令無所犯。何等為五？
a、第一因緣
謂於根門密護而住，飲食知量，初夜、後夜常
不睡眠，勤修勝行，正知而住。如是名為第一因緣。
b、第二因緣
又於沙門起其上品精勤顧戀，於其大師、諸有智者同梵行所，起其上品愛樂恭敬，於現行罪發起猛利增上慚愧。如是名為第二因緣。
c、第三因緣
又少財物，少事、少業，不多匆務。如是名為第三因緣。
d、第四因緣
又住喜足，於犯、不犯能善了知，不與（871a）道俗交遊縱蕩，專修善品，曾無間隙。如是名為第四因緣。
e、第五因緣
又初修業，癡狂、心亂、痛惱所逼。如是名為第五因緣。
小結
當知由此五因緣故，從初不犯。

（B）、還淨
a、總標
云何還淨？
謂如有一，隨所犯罪，即便生起五種惡作
，五支所攝不放逸行以為依止，由五種相除彼所生五種惡作。
b、別辨
（a）、生五惡作
云何生起五種惡作？
一者、由我毀犯淨戒因緣，於後定當深自懇責，生起惡作；
二者、由我毀犯淨戒因緣，定當為他諸天呵責，生起惡作；
三者、由我毀犯淨戒因緣，定為大師及諸有智同梵行者當共呵責，生起惡作；
四者、由我毀犯淨戒因緣，定遍方維惡名惡稱惡聲惡頌彰顯流布，生起惡作；
五者、由我毀犯淨戒因緣，身壞已後必定當墮諸惡趣中，生起惡作。
（b）、五不放逸
五支所攝不放逸行，如〈聲聞地〉應知其相，
謂前際俱行、後際俱行、中際俱行、初時所作及俱隨行。
（c）、除五惡作
云何由五種相除彼所生五種惡作？
一者、世尊所說正法皆有因緣，亦有出離，
是故所犯容可還淨，由是除遣所生惡作。
二者、由彼無知、放逸、煩惱熾盛及以輕慢，犯所犯罪，即此無知乃至輕慢，我已斷滅；所有正智乃至尊敬，我已生起。由是除遣所生惡作。
三者、當來無犯意樂，我已生起，由是除遣所生惡作。
四者、我已於諸有智同梵行所發露悔滅，由是除遣所生惡作。
五者、我於佛善說法毘柰耶中，既出家已，雖越學處而能悔滅，極為善哉。然薄伽梵以無量門呵毀所起相續惡作，為蓋、為障。我今於（871b）彼，多住堅執，不能除遣，非極善哉。了知此已，由是除遣所生惡作。
c、結
如是名為所犯還淨。
（肆）、隨行
復次，應知略有五毘柰耶所隨行法，依毘柰耶勤學苾芻隨行於彼。
云何為五？一者、安住；二者、居處；三者、所依；四者、受用；五者、羯磨。
一、安住
云何安住？
謂依毘柰耶勤學苾芻，應當安住五種想住。何等為五？
（一）、住牢獄想
一者、若入聚落，應當安住入牢獄想。
（二）、住沙門想
二者、若在道場，常當於己住沙門想。
應知此中沙門想者，謂我於今，色形別異，棄捨俗相，我已受持壞色等事，廣說如《經》
，審諦觀察二十二處。

（三）、住療病想
三者、若飲食時，常當安住為療病想。
（四）、住盲聾等想
四者、若處遠離，於眼所識色、耳所識聲等，應住盲聾、瘖啞等想。
（五）、住驚怖想
五者、若寢息時，當起難保曠野林中驚怖鹿想。
結
依毘柰耶勤學苾芻，常當安住是五想住，於此想住既安住已，雖現受用堪為國王所受衣服、飲食、臥具，而不墮受欲樂行邊。
二、居處
云何居處？
謂五居處：一、苾芻居處；二、苾芻尼居處；三、外道居處；四、雜染居處；五、無雜染居處。
（一）、釋差別
1、前三居處
苾芻居處者：謂於是處有諸苾芻下、中、上座之所居止。
苾芻尼居處者：謂於是處有苾芻尼，如前三種之所居止。

外道居處者：謂於是處種種外道之所居止，謂離繫（Nirgrantha）
、淨命（BrāhmaNa）、波輸缽多（Pāśupata）
，如是等類。

2、後二居處
雜染居處者，謂於是處一切羯磨皆不施設，或但施設一分羯磨。

無雜染居處者，謂於是處具足施設一切羯磨。
又無雜染苾芻居處，應知眾會安立整肅（871c）。
若有雜染苾芻居處，應知眾會安立混雜。
（二）、簡思擇
1、於有雜染居處
諸有愛樂所學苾芻，於有雜染苾芻居處，應故思擇，棄捨利養，棄捨恭敬，不應止住，除〔1〕有危難暫時依附，〔2〕或行道路暫時止息，〔3〕或為拔彼諸苾芻眾出不善處安置善處。
2、於苾芻尼居處
於苾芻尼眾所居處，不應止住。除
如前說三種因緣。

3、於外道居處
外道居處，當知亦爾。
4、於無雜染居處
（1）、懷羈旅想
於無雜染苾芻居處，雖正思擇盡壽止住，而應常懷羈旅之想。
（2）、懷慮恐想
若有苾芻，雖住如是諸所居處，應懷種種慮恐處想，雖住如是無譏嫌處，而常慮恐為諸有智同梵行者之所譏嫌。
三、所依
（一）、標列
云何所依？謂五所依。

何等為五？
一、村田所依；二、居處所依；三、補特伽羅所依；四、諸衣服等資具所依；五、威儀所依。
（二）、釋五所依
〔1〕若依村、城、地方分所而得安住，應知是名村田所依。
〔2〕若依園林、或諸寺院、經行處等而得安住，應知是名居處所依。
〔3〕若依施主、軌範、親教、諫誨、憶念、教授、教誡、說正法者而得安住，應知是名補特伽羅所依。
〔4〕若依順道或麤或妙，隨所獲得衣服、飲食、病緣醫藥、資身眾具而得安住，應知是名諸衣服等資具所依。
〔5〕若依是處，於時時間身四威儀，如其所樂得安樂住，應知是名威儀所依。
（三）、結
若依如是所依而住，終不為其苦惱非聖無義所引困
弊匪宜損害自己。

四、受用
（一）、總標
云何受用？
謂有五種不淨受用，及有五種清淨受用。
（二）、別辨
1、舉不淨
云何五種不淨受用？
（1）、出五種
一者、受用窣堵波物，非遭重病，設遭重病有餘方計；
二者、受用諸僧祇物，非僧授與非墮缽中，非彼分攝（872a）；

三者、受用他別人物，不從彼得，非彼所許，隨意受用；
四者、受用非委信
物，謂非委信補特伽羅一切所有不應受用；
五者、受用諸便穢等所染污物，或由習近減諸善法增不善法，或習近時令諸世間生起譏訶，令諸世間共所厭賤，未生信者令倍不信，已生信者令其變異。
（2）、結應離
是名五種不淨受用，於毘柰耶勤學苾芻，應當遠離。
2、翻清淨
與此相違，應知五種清淨受用，於毘柰耶勤學苾芻，應當受用。
（三）、結
如是遠離不淨受用，於淨受用隨行苾芻，能善酬報所有信施。 

五、羯磨
（一）、徵
云何羯磨？
（二）、標
謂一切羯磨略有四種：
（三）、列
一者、單白羯磨；二者、白二羯磨；三者、白四羯磨；
四者、三語羯磨。

（四）、釋
1、出依處
此四羯磨略有二事為所依處：一、有情數事為所依處；二、無情數事為所依處。
（1）、有情數事為所依處
有情數事為所依處者，謂出家羯磨，若受具足羯磨，若補特伽羅同意羯磨，若出罪羯磨，若舉羯磨，若擯羯磨，
若雨
安居受七
、二十、四十夜等所有羯磨。
如是或為攝受有情，或為折伏有情，施設羯磨，是名有情數事為所依處羯磨。
（2）、無情數事為所依處
無情數事為所依處者，謂受持衣
缽羯磨，若持羯絺那衣
護衣不捨羯磨，若結界羯磨，若淨稻穀同意羯磨。

如是等類所有羯磨，當知是名無情數事為所依處羯磨。
2、辨所作
（1）、出差別
又此羯磨當知或有二眾所作，或有四眾所作，或有十眾所作，或有二十眾所作，或有四十眾所作，或有合眾所作。
（2）、釋彼相
〔1〕二眾所作者，謂一苾芻對一苾芻三說別悔羯磨，發露悔除或隕墜罪或惡作罪等。
〔2〕四（872b）眾所作者，謂如有一犯麤罪已，於四人前發露悔除羯磨。
〔3〕十眾所作者，謂受具足羯磨。
〔4〕二十眾所作者，謂出苾芻眾餘罪羯磨，及苾芻尼受具足羯磨。
〔5〕四十眾所作者，謂出苾芻尼眾餘罪羯磨。
〔6〕合眾所作者，謂增長羯磨，若恣舉羯磨，或餘所有種類羯磨。

（五）、指
是四羯磨，由事差別成無量種，廣說應知如毘柰耶摩怛理迦。
（六）、結
如是解了所有羯磨，於毘柰耶勤學苾芻，隨羯磨行，於所犯罪而得善巧，於罪出離亦得善巧，避護自身令得清淨離諸罪過。
（伍）、逆順
復次，於毘柰耶勤學苾芻，應知有五違逆學法，應當遠離。
復有五種隨順學法，應當受持。
一、舉違逆
云何為五違逆學法？
一者、障礙；二者、像似正法；三者、惡友；四者、愚戇
煩惱熾盛；五者、宿世資糧其力薄弱。
（一）、障礙
云何障礙？
謂有五障。

一、增上戒障；二、增上心障；三、增上慧障；四、往善趣障；五、利養、壽命、所作事障。
1、增上戒障
云何名為增上戒障？
謂如有一，或是奴婢，或是獲得，或有所言廣說一切障出家法而與相應，
如是名為：增上戒障。
2、增上心障
云何名為增上心障？
有十一障，當知名為增上心障，謂數與眾會為初，處分
居處為後。

3、增上慧障
云何名為增上慧障？
謂於正法及說法師不起恭敬，陵懱正法及說法師，輕賤自己，於法慳吝障他正法，令背正法毀謗正法，如是等類當知皆名增上慧障。
4、往善趣障
云何名為往善趣障？
謂如有一，惡欲邪見多諸忿恨，乃至廣說如是等
類順諸惡趣受學轉法，當知是名（872c）順惡趣障。
5、利養、壽命、所作事障
（1）、利養障
利養障者，謂隨所行，令未信者更增不信，其已信者能令改變，不樂功德，不時時中精勤修習施福業事，不樂為他引攝所有利益安樂，如是等類。
（2）、壽命障
壽命障者，謂不謹慎遠避惡象，廣說乃至不善遠離有災有疫諸惡國土。又不遠離諸因諸緣未盡壽量能令夭歿，如是等類。
（3）、所作事障
所作事障者，謂能障礙營衣缽等所有事業。
小結
如是一切總攝為一，應知說名利養、壽命、所作事障。 

（二）、像似正法
云何名為像似正法？
1、略舉二種
謂略有二種像似正法：一、似教正法；二、似行正法。 

（1）、似教正法
若於非法生是法想，顯示非法以為是法，令他於中生正法想，如是法教實故諦故，非是正法，而復像似正法顯現，是故名為似教正法。
（2）、似行正法
若廣為他如是宣說，令他受學亦自修行，妄起法想習諸邪行，而自憍慢稱言我能修是正行，應知是名似行正法。
2、廣說差別
為廣宣說像似正法，復說中間嗢拖南：曰 
初（1）法等五種、    次（2）根等諸見、
（3）非處惡作等      後（4）暴惡戒等。
（1）、法等五種
A、由妄安置相似文句
諸以如來所說法教相似文句，於諸經中安置偽經，於諸律中安置偽律，如是名為：像似正法。
B、由妄增減無常等義
又由增益或損減見，增益虛事損減實事，由此方便於無常等種種義門，廣為他人宣說開示如是如是自他習行，如是亦名像似正法。
C、由邪分別補特伽羅
又於宣說補特伽羅所有經典，邪取分別說有真實補特伽羅；如是亦名像似正法。
D、由說實有諸假有法
又於種種假有法中，宣說開示為實有性，如是亦名像似正法。
E、由妄分別究竟涅槃
又（873a）於遠離一切戲論究竟涅槃，分別為有或為非有，說為有性或非有性，如是亦名像似正法。
（2）、根等諸見
A、由增益見
（A）、不視色等
又有一類補特伽羅，作如是說：世尊宣示稱揚讚歎密護根門，由是因緣寧不視色，乃至於法不以意思，而不繫念觀視眾色乃至以意思惟諸法。如是亦名像似正法。
（B）、都無毀讚
又聞世尊宣示稱歎「簡靜而住」，便作是言：寧無咎責不測量他，於應毀者而不呵毀，於應讚者亦不稱讚，而不有所呵毀稱讚。如是亦名像似正法。
（C）、都無言說
又聞世尊宣示稱歎「和氣軟語」，便作是言：受默然戒，都無言說，為極善哉。如是亦名像似正法。
（D）、習諸苦行
a、斷食露體
又聞世尊宣示稱歎「節量衣食」，便作是言：斷食而住露體而行，最為妙善。如是亦名像似正法。
b、閑居無修
又聞世尊宣示稱歎「離諠雜住，息諸言說及以事業」，便作是言：棄捨臥具，寂靜閑居，無所修習，為極美妙。如是亦名像似正法。
B、由惡取執
（A）、執唯一識馳流生死
又聞佛說「心將導世間，心營造一切，隨心所生起皆自在而轉」，於如是等諸經義趣不如實知，或有一類，由惡取執，作如是言：唯有一識馳流生死，無二無別。如是亦名像似正法。
（B）、執受諸欲不足為障
又聞佛許「持戒士夫補特伽羅受百味食、百千衣服」，障道妙欲，設此品類正受用時亦不為障。或有一類，由惡取執，作如是言：世尊所說障道諸欲，若有習近不足為障。如是亦名像似正法。
（C）、執阿羅漢死後無覺
又聞佛說「諸阿羅漢於現法中於食、言說、蘊、界、處等不捨不取」，不如實知，便作是說：如我解佛所說法者，阿羅（873b）漢僧於其死後無所覺了。如是亦名像似正法。

C、由不實知
（A）、於二諦理
復有一類，不如實知世俗勝義二諦道理，違二諦理，作如是言：諸蘊無我，云何無我造作諸業，令我觸證？應知亦名像似正法。
（B）、於修止觀
復有一類，本性愚癡多行謗毀，彼於九種內正住心不如實知，於諦觀行、念住觀行不如實知，由不知故，為他宣說唯信解作意是奢摩他品，唯信解作意是毘缽舍那品，唯信解作意能得究竟，自亦習行。如是相行，當知亦名像似正法。

（3）、非處惡作等
A、都不思惟
復有一類，非處惡作而不思惟。當知亦名像似正法。

B、樂著僧事
復有一類，於其讀誦、觀行作意，皆有堪能，而樂僧事，亦於其中見勝功德，為他宣說。當知亦名像似正法。
C、見施為勝
復有一類，於戒、於修有所堪能，而於惠施見勝功德，遊歷諸方，於自禁戒所遮止處多有毀犯，集諸財物奉佛法僧。當知亦名像似正法。
D、聞為究竟
復有一類，於善說法毘柰耶中，既出家已，展轉相引專以聽聞為其究竟。當知亦名像似正法。
E、捨莊嚴法
復有一類，見諸苾芻大族大福多獲衣等所有利養，捨少欲等而往其所恭敬、敘慰、現親、誨喻，令新苾芻邪心動作。當知亦名像似正法。
F、順樂世間
復有一類，棄捨如來所說甚深空性相應所有經典，專樂習學隨順世間文章咒術，而不自察懷聰明慢，又欲令他知己聰敏。當知亦名像似正法。
（4）、暴惡戒等
A、作不饒益
復有一類，折伏暴惡及諸犯戒，為欲於彼暴惡犯戒作不饒益發起惡思。當知亦名像似正法。
B、矯詐威儀
復有一類，搆集種種矯詐威儀。當知（873c）亦名像似正法。
C、因獲利養
復有一類，以解世間文章咒術，多求多獲所有利養。當知亦名像似正法。
D、作有罪福
復有一類，損惱於他，以其非法積聚財寶作有罪福。當知亦名像似正法。
E、開顯無義
又即於彼能引無義像似正法，以諸因緣開示建立。當知亦名像似正法。
3、結
如是一切像似正法，應知皆是違逆學法。 

（三）、惡友
1、指廣說
惡友性相，廣說應知如〈聲聞地〉及〈菩薩地〉。
2、明略說
又略說者，若於放逸或於惡行，或於下劣諸善功德，而相勸勵，應知是類總名惡友。
（四）、愚戇煩惱熾盛
若諸昧劣愚癡種類，所有猛利長時煩惱，是名愚戇煩惱熾盛。 

（五）、宿世資糧其力薄弱
若於宿世信等善法不修習故，於現法中信等微弱，雖極精懇，然無力能即於現法獲得涅槃，當知是名宿世資糧有所闕故於現法中其力薄弱。
結五種違逆學法
是名五種違逆學法。 

二、翻隨順
（一）、例相違
與此相違，應知五種隨順學法，成就彼故，於毘柰耶勤學苾芻，能正修集一切所學。
（二）、廣隨順
成就如是隨順法者，復有五法能防戒蘊：一、正出家；二、善請問；三、審觀察；四、修對治；五、任持信。
1、釋五法
（1）、正出家
不厄於債而求出家，如前廣說，
唯求涅槃愛樂所學而求出家，當知如是名正出家。
（2）、善請問
既出家已，於犯、無犯、及還淨中，若有苾芻持經律論，其所未了躬往請決彼便開曉，當知如是名善請問。
（3）、審觀察
於自尸羅三時觀察，或初日分、或中日分、或後日分。若見無犯便生歡喜，晝夜精勤隨學而住，若見有犯即便速疾如法悔除，當知如是名審觀察。
（4）、修對治
於時時間，初夜後夜或晝日分，思惟修習所有貪等煩惱對治，非唯聽（874a）聞尸羅言教便生喜足，當知如是名修對治。
（5）、任持信
深信有犯當不愛果，深信無犯當來愛果，當知如是名任持信。
2、釋防護
（1）、出無犯
又正出家為所依止，作餘四事：由正請問，終不毀犯無知故犯；由審觀察，終不毀犯放逸故犯；由修對治，終不毀犯煩惱熾盛故有所犯；由任持信，終不毀犯輕慢故犯。
（2）、結能防
依止如是五種法故，能防戒蘊，名善防護。
（陸）、能寂靜
復次於毘柰耶勤學苾芻、由有五種寂靜法故，能滅諸惡。
云何為五？一者、柔和易可共住，二者、斷，三者、斷支，四者、敬事，五者、滅諍。
一、出種類
（一）、柔和易可共住
何等柔和易可共住？謂如《經》說，略有六種可愛樂法。

（二）、斷
何等為斷？謂諸人天所有四輪。

（三）、斷支
何等斷支？謂五斷支。

（四）、敬事
何等敬事？謂敬事大師，廣說乃至無有放逸。
（五）、滅諍
何等滅諍？謂七滅諍法。

二、廣彼相
（一）、六可愛法
1、舉不可愛
當知此中，由依身等於同梵行現行非愛。又於僧祇共有財物不平受用。又有戒、見不同分法，由依此故難可共住，性不柔和，心常展轉互相輕
構，如是名為：可愛樂法之所對治。
2、建立可愛
（1）、例相違
與此相違，由其白品三種因緣，當知即是建立六種可愛樂法。
由其第一建立三種，由其第二建立第四，由其第三建立第五及以第六。

（2）、別釋相
A、釋六法
（A）、身等諸業
又於此中所有令他獲得可愛利益安樂，正現在前身等諸業，名慈善友。
（B）、平等受用
a、明受用
（a）、如法利養
若物可令清淨受用，此物名為如法利養。
（b）、如法所得
若物不依邪命非法方便獲得，此物名為如法所得。
（c）、名墮缽中
若物已置在於缽內，當知此物，名墮缽中。
（d）、名缽所攝
若物雖未置於缽中而將欲置，當知此物名缽所攝。
b、顯平等
若所受食不偏精（874b）妙，亦不偏多，共食所食，顯露而食，不私密食，乃至唯有可充腹食亦共分布，終不故思隱障處食；亦不閉門而有所食，恐他飢乏來至希求不得分給；當知是名平等受用。
（C）、戒同分法
聖所愛戒差別分別，如〈攝異門〉應知其相。

（D）、見同分法
出世正見差別分別，即〈攝事分〉應知其相。

B、釋可樂
（A）、標列差別
a、可樂相
又由二相成可樂性：
一、體彼有德而尊重故；二、荷彼有恩而慰意故。

b、可樂性
又可樂性有二差別：
一者、未生令其得生；二者、生已當倍增廣。
（B）、廣釋其相
a、尊重增上
應知此中尊重增上，謂體彼有德。
b、慰意增上
慰意增上，謂財法二攝。

c、彼二增上
（a）、善和合
彼二增上謂善和合。
（b）、無擾惱
和合增上，謂心無擾惱。
（c）、養無違
遠離貪等所有擾惱，名曰無違。
（d）、無諍
和合方便共為一事，名曰無諍。
（e）、一趣性
和同水乳，名一趣性。
（二）、人天四輪
1、標建立
又處所圓滿，教導圓滿，正行圓滿，資糧圓滿為所依止，應知建立人天四輪。

2、辨圓滿
（1）、處所圓滿
五種妙好所住方處，名處所圓滿，廣說應知如〈聲聞地〉。

（2）、教導圓滿
正士善友，名教導圓滿，
廣說應知如〈聲聞地〉
及〈菩薩地〉
。
（3）、正行圓滿
由五種相自發正願，名正行圓滿。

何等為五？
一、於正教授能敬順取；二、行無違逆；三、如實自顯；四、其教授師隨所獲得精麤衣服飲食臥具便生喜足；五、無間、殷重二種加行樂斷樂修，乃至修習四種苾芻愛取對治
。

（4）、資糧圓滿
又宿所作福補特伽羅宿世善根增上力故，應知有五相果勝利。

A、第一勝利
謂宿所作福增上力故，安住二種可愛果報：一、內；二、外。
（A）、內可愛果報
內可愛果報者，謂長壽久住，妙色端嚴，無病少惱，非僕、非女、非半擇迦，智慧猛利，發言威肅，具大宗葉。
（B）、外可愛果報
外可愛果報者，謂生富貴家，如《經》廣說，大（874c）富大翼，有大侍衛，是名第一宿所作福相果勝利。
B、第二勝利
又宿所作福增上力故，得善安住，非諸魍魎、藥叉、非人、守宅神等能為障礙。
謂於財位不作障礙，或於壽命不作障礙。
是名第二宿所作福相果勝利。
C、第三勝利
又宿所作福增上力故，性於善法，心能趣入，修習無怠，是名第三宿所作福相果勝利。
D、第四勝利
又宿所作福增上力故，性於惡行，深自懇愧，雖作惡已，時時發起猛利悔心，由此因緣，令已作惡，現在微劣，於當來惡，能永遠離，是名第四宿所作福相果勝利。
E、第五勝利
又宿所作福增上力故，一切事業方便加行，意趣伎
能，展轉昌盛，凡所施為，無不敬順，少用功力，多有成辦，是名第五宿所作福相果勝利。
3、結具足
如是四種天上諸天人中諸人，所有止觀勝妙車輪，隨有所闕，其車不轉。

（三）、五種斷支
又依（1）應所得義，深生信解；（2）於師長前，如實自顯；（3）身有勇悍；（4）心有勇悍；（5）堪能領解善說、惡說所有法義；如其次第，應知建立五種斷支。

隨闕一支，斷不成辦。
（四）、敬事大師等
1、辨七事
（1）、辨
A、出差別
（A）、敬事
a、敬事大師
又於最初，應當勉勵敬事大師，謂能宣說增上戒學、增上心學、增上慧學所有法教。
b、敬所說法
次應敬事其所說法。
c、敬事學處
次修習法隨法行時，應當敬事依增上戒與毘柰耶相應學處。
d、敬事教誡教授
次應敬事依增上心及增上慧教誡教授。
（B）、供養
於時時間，修財供養及法供養。應知此中，財法供養，謂同居止及同受用。
B、明修次
次於靜慮修三摩地，從此無間，隨無愛味，通達諦理，永盡諸漏，無有放逸。
（2）、結
如是七種敬事差別次第應知。

2、攝三相
又由三相應知敬（875a）事，由能體彼功德勝利故起尊重，隨所體悉以身、語、意三種正行而修恭敬，復設種種幢、旛、蓋等而為供養。

（五）、七滅諍法
1、別辨相
（1）、他舉諍事攝
A、願出所犯除滅
［一、現前毘尼］
有諸同梵行者，舉餘同梵行者所犯眾罪，即於現前，四目相對，而以其實，不以非實，乃至廣說。彼於未了，正解了時，便更無犯。更無犯故，是諸苾芻，由見聞疑，不應重舉前所犯事，如是諍事便得除滅。
B、施與清淨除滅
（A）、由離惡作
［二、憶念毘尼］
有諸苾芻見餘苾芻犯罪時節，別於後時，彼犯罪者忘自所犯。其見犯者記彼所犯便舉是事，問言：汝憶自所犯不？彼乃答言：我都不憶。
彼既不憶，不可自悔，妄言我憶。
非無悔言能離惡作，既被他舉，故信順他。

應從眾僧求乞憶念毘柰耶想及以清淨。
爾時眾僧信諸苾芻與彼清淨，彼犯罪者得離惡作。
是諸苾芻不應重舉前所犯事，如是諍事便得除滅。
（B）、由不成犯
復有苾芻由癲狂故，現行眾多非沙門法、不隨順法，彼由此事故不成犯。
（2）、互疑諍事攝
A、尋求自性除滅
［三、不癡毘尼］
復有一類無知苾芻，謂彼成犯非處舉發，有諸苾芻為防未來教示憶念，令得自心。
還從眾僧求乞不癡毘柰耶想及以清淨。彼聞是已即便求乞。爾時眾僧應斷如是補特伽羅不成於犯，僧和合住唱與清淨。無知苾芻既聞是已，不復重舉前所犯事，如是諍事便得除滅。
［四、處所毘尼］
復有苾芻於眾僧中舉苾芻罪，其能舉者起有犯想，彼所舉者起無犯想，由無犯想便自稱言我無所犯。能舉者云：長老豈不曾作如是如是事耶？彼遂誠言：我不曾作。能舉復云：彼（875b）先已犯，今得舉發，猶不了故，仍言不犯。爾時眾僧，便為尋求事之自性為犯不犯，待得實已當如法斷。如是諍事便得除滅。
B、請決所疑除滅
［五、多人語毘尼］
有異住處眾多苾芻，於所犯罪互生疑諍，或言有犯或言無犯，或言是重或言是輕，有別住處眾數過前，或望彼眾此多慧解受持三藏，彼應就此請決所疑令到究竟，如是諍事便得除滅。
（3）、自舉諍事攝
［六、自言毘尼］
復有苾芻既犯罪已，自惡作纏之所激發遂成憂悴，慮他舉發便如法悔，由此一切諍事除滅。
（4）、互舉諍事攝
［七、草覆地毘尼］
有多苾芻互相舉罪，各為憍慢之所執持，不欲展轉相對發露，專事離散，二部別居各作是言：彼既不肯來對我眾發露悔滅，我等何為輒就彼眾發露悔滅？彼此部中，各應推一有智眾首，共稟所言補特伽羅，同往他眾，許其發露悔滅所犯，如是諍事便得除滅。
2、略攝類
（1）、總標
如是諍事略有四種，應知除滅亦有四種。
（2）、別辨
A、諍事
云何名為：四種諍事？
一者、他舉諍事；二者、互疑諍事；三者、自舉諍事；四者、互舉諍事。

B、除滅
何等復名四種除滅？
一者、願出所犯除滅；二者、施與清淨除滅；三者、許求實性除滅；四者、各各發露除滅。
�《瑜伽論記》卷24，大正42，864a3-5：「『調伏事．總擇攝之一』者：梵語毘奈耶，此云調伏，制除諸惡云調伏，總攝簡擇戒律要事，故云『調伏事．總擇攝』文。」


� 韓清淨著《瑜伽師地論科句披尋記彙編》，以下略稱《披尋記》。


�《瑜伽師地論》卷13，大正30，345a24-29：「云何內明處？當知略說由四種相。一、由事施設建立相；二、由想差別施設建立相；三、由攝聖教義相；四、由佛教所應知處相。


云何事施設建立相？謂三種事總攝一切諸佛言教。一、素怛纜事；二、毘奈耶事；三、摩怛履迦事。如是三事。〈攝事分〉中當廣分別。」


� 怛＝呾【宋】【元】【明】【宮】【聖】【知】下同。（大正30，868d，n.9）。


�《瑜伽師地論》卷85，大正30，773a7-11：「當說契經摩呾理迦。為欲決擇如來所說，如來所稱、所讚、所美先聖契經。譬如無本母，字義不明了。如是本母所不攝經，其義隱昧，義不明了。與此相違，義即明了，是故說名摩呾理迦。」；


《瑜伽師地論》卷100，大正30，878, b1-6：「我今復說分別法相摩怛理迦。…若有諸法應為他說，要以餘門先總標舉，復以餘門後別解釋。若如是者，名順正理。」


  另請參考印順導師《原始佛教聖典之集成》〈第五章摩得勒伽與犍度／第一節 摩得勒伽〉p.251- p.302；《說一切有部為主的論書與論師之研究》p.27 - p.32。


�《瑜伽師地論》卷85，大正30，772c6-8：「別解脫契經者，謂於是中依五犯聚及出五犯聚，說過一百五十學處，為令自愛愛＝受【聖】諸善男子精勤修學。」


� 韓清淨著《披尋記》（四）p.2893：「四種經外《別解脫經》者：前說四阿笈摩名事契經經：一者、《雜阿笈摩》；二者、《中阿笈摩》；三者、《長阿笈摩》；四者、《增一阿笈摩》。於此四外，更說《別解脫經》，名調伏事。」


�《瑜伽論記》卷24，大正42，864a8-13：「『謂即從此四種經外《別解脫經》，所有廣說摩咀理迦，展轉傳來等者』，景師云：《四阿含》外世尊所說《別解脫經》廣作問答，名『毘奈耶摩咀哩哩＝理【甲】迦，乃至總相少分，我今當說』；達師云：前所明行擇等四擇，名為四種經也。」


�《瑜伽師地論》卷82，大正30，758c8-20：「問：攝受於僧等諸句有何義耶？ 答：攝受於僧者，是總句。令僧精懇者，令離受用欲樂邊故。令僧安樂者，令離受用自苦邊故。未淨信者令淨信者，未入正法者令入正法故。已淨信者令增長者，已入正法者令成熟故。難調伏者令調伏者，犯尸羅者善驅擯故。令慚愧者安樂住者，淨持戒者令無悔故。防現法漏者，隨順摧伏煩惱纏故。害後法漏者，止息邪願修梵行故，隨順永斷惑隨眠故。為令多人梵行久住、轉得增廣，乃至為諸天人正善開示者，為令聖教長時相續、無斷絕故。」；


《四分律》卷1，大正22，570c1-7：「世尊無數方便，呵責已告諸比丘：須提那癡人，多種有漏處最初犯戒，自今已去與諸比丘結戒，集十句義。一、攝取於僧；二、令僧歡喜；三、令僧安樂；四、令未信者信；五、已信者令增長；六、難調者令調順；七、慚愧者得安樂；八、斷現在有漏；九、斷未來有漏；十、正法得久住。」


�《瑜伽師地論》卷18，大正30，374c16-375a1：「誰獎勝類生，及開出離道？於何住何學，不懼後世死？戒慧自熏修，具定念正直；斷諸愁熾燃，正念心解脫。能獎勝類生，及開出離道；住此於此學，不懼後世死。


今此頌中言「勝類」者，即是四種勝上姓類。一、婆羅門，二、剎帝利，三、吠舍，四、戍達羅。以法、以正、以制、以導，教勝類生，故名為獎。此中顯示唯佛世尊能以法、以正、以制、以導，教勝類生。由此因緣，世尊自顯唯我獨為真獎導者。故為彼天作如是說：「具戒、具慧以自熏修。」又唯世尊能為四種勝上類生，宣說出離一切眾苦聖八支道，此中世尊亦自顯示是真說者。」 


�《瑜伽師地論》卷83，大正30，761c24-762a1：「復次，佛世尊法有因緣者：謂有緣起，制立一切所學處故。有出離者：謂有犯已，制立如法還出離故。言有依者：謂由四依，制立超越一切惡戒諸毀犯故。有超越者：制立遠離受用欲樂自苦行邊，隨順士用令成就故。有神變者：謂由三種所現神變，為令獲得速疾神通，無間制立正教授故。」


� 辯＝辨【聖】【知】。（大正30，868d，n.11）


�《瑜伽師地論》卷43，大正30，530b7-14：「若所說法，得處有因，制立學處，是故此法名有因緣。若所說法，於所受學有毀犯者、施設還淨，是故此法名有出離。若所說法，四依所攝、施設無倒法律正行，是故此法名有所依。若所說法，能正顯示出一切苦不退還行；是故此法名有勇決。若所說法，作三神變，一切所說、終不唐捐；是故此法名有神變。」


�《瑜伽論記》卷24，大正42，864b3-7：「又此一切已下，第二復次，前復次廣解十利；此中略釋之。『謂正顯示最初攝受』者，略前初句。『次正攝受』者，略前第二句。『既攝受已令安樂住』者，略前五相。『及顯未來未攝受者易入方便』者，略前『如是獲得』已下，解第十句也。」


� 他勝＝彼勝【宋】下同【元】下同【明】下同。（大正30，869d，n.1）


�「隕」，《大正藏》原文為「損」，今依《大正藏》校勘欄【宋】【元】【明】【宮】【聖】【知】【CB】損＝隕（大正30，869d，n.2）及《高麗藏》第15冊，1391a 更改為「隕」。


� 韓清淨著《披尋記》（四）p.2895：「一者他勝罪聚等者：謂若毀犯他勝處法，是名他勝罪聚若。所犯罪應可驅擯，是名眾餘罪聚。當墮惡趣，是名隕墜罪聚。應各相對說悔所犯，是名別悔罪聚。由有所犯而生憂悔，是名惡作罪聚。」


�《瑜伽師地論》卷100，大正30，876a1-7：「諸集麁罪他勝、眾餘方便中犯隕墜、惡作，於彼方便及自聚中而得究竟，於隕墜罪諸方便中亦犯惡作，四種罪聚名有餘罪，他勝罪聚名無餘罪。若所犯罪由有智故名不積集，或復從他而顯發故亦不積集，與此相違非不積集。」


韓清淨著《披尋記》（四）p.2895：「又說：諸集麤罪他勝、眾餘方便中犯隕墜、惡作，於彼方便及自聚中而得究竟，於隕墜罪諸方便中亦犯惡作，如是應知此不定義。」


�《瑜伽論記》卷24，大正42，864b9-c2：「言『五種罪聚』者，五篇罪也。『一者、彼勝罪聚』者，亦名他勝即四波羅夷。景師云：由犯此罪便非比丘，為彼淨聚所勝，今解為魔所勝尋尋＝奪【甲】故。《十誦律》云：墮不如意處。《薩婆多》解云：由與魔鬪，以犯此戒，便墮負處。『二者、眾餘罪聚』者，即十三僧殘。達師云：若犯此戒，遣令在眾外者懺悔，故云眾餘。今尋《毘尼母》云：僧殘者，如人為他所斫，殘有咽喉，故名為殘。《婆沙》云：若犯此罪，垢纏行人，非全淨用僧有殘之罪，由僧除滅故也。『三者、隕墜罪聚』者，即三十、九十波逸提罪。《十誦律》云：墮在燒煮，覆障地獄故。『四者、別悔罪聚』者，即四提舍尼。宣律師翻名向彼悔。『五者、惡作罪聚』者，突吉羅。景師云：此中即攝惡說是眾學法。《四分戒本》云：式又又＝叉【甲】迦羅尼，義翻為應當學。『集麁不定，如應入諸罪眾中』者，泰師云：他勝、眾餘是逸罪。偷蘭罪是麁，方便能集起罪，故云集麁。《善見》云：偷蘭名大遮，言障善道後墮惡道，體是師師＝雜【甲】穢，從不善體以立名者，由能成初二兩篇之罪也。宣律師云：二不定法託境以言通緣六聚，若論罪體生疑不信是突吉羅，律文中障三罪二罪者，略舉生疑之事。」


� 韓清淨著《披尋記》（四）p.2895：「然唯依二補特伽羅等者：謂若初修業者，雖犯他勝而無猛利纏過失。又雖有犯而無一念起覆藏心。唯依此二補特伽羅可得還淨，非餘一切犯他勝者，亦有事重過失，亦有猛利無慚無愧諸煩惱纏過失，皆可還淨。如下釋義應知。」


�《瑜伽論記》卷24，大正42，864c2-9：「言『最初罪聚雖可還淨，然唯依二人等有』。景師云：謂須提那子與故二行欲；復於林中有乞食比丘與雌獼玃行欲，因此制戒，乃至共畜生得波羅夷，制初重戒。末後言不犯者，最初未制戒，癡狂心亂病惱所纏，故云初聚還淨者唯二人也。達師云：一、未制戒已前犯者；二、犯而能悔者，即學悔人也。」


� 悖〔ㄅㄛˊ〕〔《廣韻》蒲沒切，入沒，並。〕通“ 勃”。1.盛貌。《左傳‧莊公十一年》：“ 禹  湯 罪己，其興也悖焉。” 杜預 注：“悖，盛貌。” 陸德明 釋文：“悖，一作勃。”（《漢語大詞典》第7冊，p.536）


� 韓清淨著《披尋記》（四）p.2896：「於彼一切悉皆棄捨等者：謂於世尊開許衣缽等物悉皆棄捨而不受用，如是名有匱乏過失。或不作淨而輒受用，如是名不喜足過夫。世尊依此，制立所犯。」


�《瑜伽論記》卷24，大正42，864c11-12：「言『或除餘時，與諸母邑共道路行』者，除命、梵緣等時也。」


�《一切經音義》卷78，大正54，814c1：「鉢（上堂黨反，杜注左傳云：盪搖也，又動也。說文：滌器也，從皿湯聲。）」


� 白＝日【宋】【元】【明】。（大正30，869d，n.3）


�《瑜伽論記》卷24，大正42，864c13-14：「言『或不觀日等』者，非時入聚落不屬餘比丘也。」


�【營為】：2.作為。指經營某種事業或進行某種活動。（《漢語大詞典》第7冊，p.265）


�【種蒔】：種植。（《漢語大詞典》第8冊，p.109）；


《一切經音義》卷48，大正54，633a13：「種蒔（時至反，栽蒔也。謂更種曰蒔也）。」


�《彌沙塞部和醯五分律》卷5，大正22，35a2-3：「憍賒耶者，蠶所作綿。臥具者，臥褥乃至始成三振不壞，名為臥具。」


� 韓清淨著《披尋記》（四）p.2897：「或為好故等者：謂不安住自所誓受，下劣形相威儀眾具故。」


�《大唐西域記》卷2，大正51，875c4-14；《一切經音義》卷1，大正54，315c7-11。


�《四分律》卷37，大正22，832b23-27：「佛言：自今已去，聽為命難、淨行難故得上樹過人頭。諸比丘欲取樹上乾薪，聽作鉤鉤取、聽作梯取、若繩羂取。後諸比丘畏慎，不敢上乾樹上。佛言：若樹通身乾聽上。」


《四分律比丘含注戒本》卷3，大正40，461a16-21：「佛在舍衛，比丘在大樹上受夏安居，於樹上大小便，神瞋伺便欲斷命根。比丘以過白佛，因制不得樹上安居及繞樹大小便，若先有大小便處聽。不得上樹過人，除時因緣，式叉迦羅尼。不犯者，或有病、或命、梵難上過人者。」


�《瑜伽師地論》卷94，大正30，835b16-23：「又諸賢聖默不與語作是思惟：如是行者不堪與語教授教誡，彼既自然無法自制，又為賢聖之所棄捨。於其內心恒不寂靜，外身語意猥雜而住，勃惡貪婪強口憍傲。於如是事不見過罪，多所毀犯不如法悔，由數習故，漸次毀犯一切尸羅。當知是名依止所有增上戒學起諸邪行。」


 《四分比丘戒本疏》卷1，大正30，468c1-2：「障往善趣，趣沙門過失(破僧出血等邪定聚故障往善趣，若惡性不受語障沙門行)。」


� 迥〔ㄐㄩㄥˇ〕〔《廣韻》戶頂切，上迥，匣。〕1.遙遠；僻遠。（《漢語大詞典》第10冊，p.775）


露〔ㄌㄨˋ〕〔《廣韻》洛故切，去暮，來。〕1.夜晚或清晨近地面的水汽遇冷凝結於物體。(如草木土石)上的水珠。通稱露水。2.庇覆，滋潤。3.顯露；暴露。……。（《漢語大詞典》第11冊，p.734）


【迥露】應是「僻野無遮蔽處」。


� 輕觸：輕視觸犯。


�【怨咎】：埋怨，責備。（《漢語大詞典》第7冊，p.447）


�《瑜伽師地論》卷68，大正30，676a22-b1：「云何犯處？略有十八：一、不善，二、違善，三、身業，四、語業，五、意業，六、戒壞，七、見壞，八、軌則壞，九、正命壞，十、隨護他心，十一、護他損惱，十二、護非處疑慮，十三、婬，十四、缽，十五、衣，十六、食，十七、臥具，十八、病緣醫藥及餘資具。不善者，謂所有性罪。違善者，謂所有遮罪。身語意業處，隨其所應於一切五犯聚中，當知其相。如是所餘犯處，亦於五犯聚中如其所應當知其相。云何有犯？謂若略說有五犯聚，何故於此五犯聚中起諸違犯？謂五因故。一、因緣故，二、發起故，三、事故，四、方便故，五、究竟故。此分別義，於〈攝事分〉毘奈耶摩呾理迦中，我當廣說。」


� 韓清淨著《披尋記》（四）p.2899：「無有彊盛宿善因行者：謂餘生中先不數習善法，無善勝解，於現法中無有善法彊盛種子依附相續故。」


� 有＝所【宋】【元】【明】【宮】【聖】【知】。（大正30，870d，n.1）


�《瑜伽論記》卷24，大正42，864c16-19：「言『或於其人、或人形狀等』者。依女〔女〕－【甲】《五分律》：若人若似人，似人者入胎四十九日，過是已後盡名為人。彼取似人，即是此中人形狀也。」


韓清淨著《披尋記》（四）p.2899：「或人形狀者：謂在母腹中所有眾生，應知。」


� 量＝重【宋】【元】【明】【聖】【知】。（大正30，870d，n.3）


�《瑜伽論記》卷24，大正42，864c19-22：「言『此所應作，略有五種等』者。一、於村邑；二、於道場；三、於善品；四、又於城邑所應作事；五、或為未信令信，已信令增長入於聚落。」


�《瑜伽師地論》卷22，大正30，402a13-18：「若［1］自圓滿、若［2］他圓滿、若［3］善法欲、若［4］戒律儀、若［5］根律儀、若［6］於食知量、若［7］初夜後夜常勤修習覺寤瑜伽、若［8］正知而住、若［9］善友性、若［10］聞正法、若［11］思正法、若［12］無障礙、若［13］修惠捨、若［14］沙門莊嚴，如是等法，是名世間及出世間諸離欲道趣向資糧。」


�《瑜伽師地論》卷31，大正30，458b23-28：「云何修作意？謂初修業者始修業時，於如是所安立普遍相中，由一境性、及淨諸障，離邪加行，學正加行。彼應最初作如是念：我今為證心一境性、及斷喜樂。當勤修習四種作意。何等為四？一、調練心作意；二、滋潤心作意；三、生輕安作意；四、淨智見作意。」


� 常＝甞【宋】【元】【明】【宮】【聖】【知】。（大正30，870d，n.5）


�《根本說一切有部毘奈耶》卷2，大正23，633, c15-18：「心懷愁悶極生追悔，起惡作心默爾無言，赧容伏面憂思而住，形容萎悴無有威光，如刈生葦曝之於日。」


�《瑜伽師地論》卷22，大正30，403c19-404a1：「云何放逸懈怠所攝？謂如有一，由過去世毀犯所犯，於此毀犯，由失念故，一類不能如法還淨。如由過去、由未來世、由現在世，當知亦爾。謂毀犯所犯，於此毀犯，由失念故，一類不能如法還淨。又非先時，於所毀犯，發起猛利無犯樂欲。謂我定當如如所行、如如所住，如是如是行於所行、如是如是住於所住，於所毀犯終不毀犯。由是因緣隨所行住，如是如是毀犯所犯。由此成就前際俱行、後際俱行、中際俱行，先時所作及俱隨行所有放逸。」；


《瑜伽師地論》卷40，大正30，512a19-b6：「又諸菩薩住律儀戒，具足成就五支所攝不放逸行：一、前際俱行不放逸行，二、後際俱行不放逸行，三、中際俱行不放逸行，四、先時所作不放逸行，五、俱時隨行不放逸行。謂諸菩薩於菩薩學正修學時，若於過去已所違犯，如法悔除，是名菩薩前際俱行不放逸行。若於未來當所違犯，如法悔除，是名菩薩後際俱行不放逸行。若於現在正所違犯，如法悔除，是名菩薩中際俱行不放逸行。若諸菩薩先於後時當所違犯，發起猛利自誓欲樂，謂我定當如如所應行，如如所應住，如是如是行，如是如是住，令無所犯，是名菩薩先時所作不放逸行。若諸菩薩即以如是先時所作不放逸行為所依止，如如行所應行，如如所應住，如是如是行，如是如是住，不起毀犯，是名菩薩俱時隨行不放逸行。」；另參閱《顯揚聖教論》卷7，大正31，515c7-17。


�《瑜伽師地論》卷83，大正30，761c24-762a1：「復次，佛世尊法有因緣者：謂有緣起，制立一切所學處故。有出離者：謂有犯已，制立如法還出離故。言有依者：謂由四依，制立超越一切惡戒諸毀犯故。有超越者：制立遠離受用欲樂自苦行邊，隨順士用令成就故。有神變者：謂由三種所現神變，為令獲得速疾神通，無間制立正教授故。」


�《方廣大莊嚴經》卷6，大正3，577a19-21：「太子棄捨五欲，為求道故，在彼山林，著壞色衣，剃除鬚髮。」；《毘婆尸佛經》卷1，大正1，155c8-14；《央掘魔羅經》卷1，大正2，521c26- 522a2。


�《瑜伽師地論》卷20，大正30，391c28-392b13：「於四處所，以二十二相應善觀察。…彼於如是四處，以二十二相正觀察時，便生如是如理作意：謂我為求如是事故，誓受下劣形相威儀及資身具，誓受禁戒、誓受精勤、常修善法。而我今者，於四種苦，為脫何等？若我如是自策、自勵，誓受三處，猶為四苦常所隨逐，未得解脫。我今不應為苦隨逐，未於勝定獲得自在，中路止息、或復退屈。如是精勤如理作意，乃得名為出家之想及沙門想。」


�《瑜伽論記》卷24，大正42，864c27-865a3：「『下、中、上坐』者，《毘尼母論》云：從無夏至九夏是下座，十夏至十九名中座，二十夏至四十九夏名上座，五十夏已去一切沙門國王之所尊敬，是耆舊長老。『苾芻尼居處如前三種』者，即下、中、上也。」


�《大乘法苑義林章》卷1，大正45，249c29-250a3：「諸因宿作宗，謂離繫親子，亦云無慚外道。謂現所受苦，皆宿作為因，若現精進便吐舊業；由不作因之所害故，如是於後不復有漏。」


《一切經音義》卷70，大正54，764c8：「離繫(亦云不繫，梵言尼[乳-孚+卓] ，亦泥揵連。其外道拔髮露形，無所貯畜，以手乞食，隨得即噉也)。」


�《瑜伽論記》卷24，大正42，865a3-4：「『波輪鉢多』者；泰師云：此翻畜愛，即愛畜生家外道也；測師云：此云牛主，或云獸主也。」


《一切經音義》卷48，大正54，633a14：「波輸鉢多(此塗灰外道名，遍身塗灰，[髟/犬]則有剃不剃，衣纔蔽形，但非赤色也為異耳，事摩[酉*益]首羅天)。」；《一切經音義》卷70，大正54，764c9-10：「播輸鉢多(補賀反，亦作波輸。此是塗灰外道，遍身塗灰，髮即有剃不剃，衣纔蔽形，但非赤色為異耳，奉事魔[酉*益]首羅天者也)。」


�《阿毘達磨俱舍論》卷9，大正29，51b9-13：「戒謂遠離惡戒，禁謂狗牛等禁。如諸離繫（Nirgrantha）及婆羅門（BrāhmaNa）、播輸鉢多（Pāśupata）、般利伐羅勺勺＝多【宋】【元】【明】【宮】迦（Parivrājaka）等異類外道。受持種種露形、拔髮、披披＝杖【宋】【元】【明】【宮】（杖 DaNDa）烏鹿皮（Ajina）、持髻（JaDā）、塗灰（Bhasman）、執三杖（TridaNDa）、剪鬚髮（MauNDya）等無義苦行。」；《俱舍論記》卷9，大正42，172c6-15。


�《瑜伽論記》卷24，大正42，865a4-7：「『雜染居處，一切羯磨皆不施設』者，以無結界故也。『或但施設一分羯磨』者，於此處作結界羯磨故也。」


� 除＝餘【宋】【元】【明】。（大正30，871d，n.3）


�《瑜伽論記》卷24，大正42，865, a7-8：「『餘如前說三種因緣』者。一、有難時；二、道行時；三、化眾時。」；


韓清淨著《披尋記》，p.2903：「除如前說三種於緣者：謂如前說除有危難，暫時依附，或行道路，暫時止息，或為拔彼諸苾芻眾，出不善處，安置善處，是名三種因緣。於苾芻尼眾所居處，一向不應止住，是故除之。」


� 困＝因【宋】【元】【明】【宮】。（大正30，871d，n.6）


�《瑜伽師地論》卷32，大正30，460b15-19：「若［1］心作用諸相所作，［2］思慕躁擾尋思所作，［3］恒不寂靜隨煩惱所作。由是令心苦惱而住；是故如是諸相、尋思、及隨煩惱，是苦非聖，能引無義，［1］令心散動、［2］令心躁擾、［3］令心染污。」


� 韓清淨著《披尋記》，p.2904：「非墮缽中非彼分攝者：下說若物已置在於缽內，當知此物名墮缽中。若物雖未置於缽中，而將欲置，當知此物名缽所攝，今翻彼義應知。」


�【委信】委任信賴。 漢  荀悅 《漢紀‧成帝紀三》：“ 光 （ 孔光 ）為尚書僕射，職典樞機十餘年，守法度，修故事……以是久見委信。”《周書‧王褒傳》：“ 元帝 唯於 裒 深相委信。”（《漢語大詞典》第4冊，p.322）


�《根本說一切有部百一羯磨》卷10，大正24，498, c29-p. 499, a5：「具壽鄔波離請世尊曰：大德！總有幾法，能攝毘柰耶？佛言：大略言之，有其三法。云何為三？謂單白、白二、白四。若廣說者，有百一羯磨。大德！百一羯磨中，單白、白二、白四，數各有幾？佛言：單白羯磨有二十二，白二羯磨有四十七，白四羯磨有三十二。言單白二十二羯磨，其事云何？…。白二羯磨四十七者，其事云何？…。白四羯磨有三十二者，其事云何？…。」


�《瑜伽論記》卷24，大正42，865a8-19：「『謂一切羯磨略有四種等』者。景師云：


一、單白羯磨有二種：一者、有因。謂說戒時：大德僧聽，今白月十五日布薩說戒等。


二者、無因。如說：大德僧聽，若僧時到，僧忍聽。僧差某甲為教授師，白如是。


以無白月黑月等言，名為無因。


二者、白二羯磨：如是日時一白一羯磨，若若＝名【甲】白二也。


三者、白四羯磨：謂受具足戒等。


四者、三語羯磨：如說戒時，但有三人不廣說戒。但對手言：大德僧聽，我比丘某甲，於戒清淨等。如是三說，名三語羯磨。羯磨是其辨辨＝辦【甲】事，通名羯磨。有釋：『三語羯磨』者，謂對首三說，如受衣等。」


�《瑜伽論記》卷24，大正42，865a19-b2：「『出家羯磨』者，如有俗人欲出家時，必須集眾告白，然後與其剃髮等。恐其父母不聽，或是賊、是奴、及官人等。既眾聽已，方說三歸受十戒也。『若受具足』者，可知。『若補特迦羅同意』者，景師云：凡欲作事和眾同意，名同意羯磨。更有一解：若住六夜等，折伏罪人羯磨是也。『若出罪』者，若犯僧殘者，應二十僧中羯磨出罪。『若舉』者，謂三舉事。若有人惡邪不捨、不見罪、不懺罪，眾作羯磨舉却此人不同僧事，名舉羯磨。或作羯磨，五德人為舉罪人，或舉五德為自恣人。『若擯羯磨』者，若犯重罪究竟擯出眾外，殘〔殘〕－【甲】若行惡行污他家，則擯出聚落。」


� 「雨」，《大正藏》原文為「兩」。今依後文「受七、二十、四十夜等所有羯磨」其文意乃為雨安居期間的外出規定，今更改為「雨」。


《四分律刪補隨機羯磨》卷2，大正40，510c27-511a10：「大德僧聽！某甲比丘於此處雨安居，若僧時到。僧某甲比丘於此處雨安居，為塔事僧事出界行還此處住。諸大德聽！某甲比丘為塔事僧事，出界行還此處安居，僧忍默然故，是事如是持。如是去者要有所，得如是訖夜還。凡諸部律受日又各不同，後來諸師用事者，各執一部不用餘部，此亦是一家。今詳此諸部律文，及以前互用皆得。所以然者，如其定知前事須一夜即用十誦受一夜法，乃至七夜亦如是；或須三十九夜，亦用十誦羯磨受法；若須七日、十五日、一月日，即用四分律文受日法。」


� 七＝十【宋】【元】【明】。（大正30，872d，n.1）


�「衣」，《大正藏》原文為「依」，今依《高麗藏》第15冊，1395a3 更改為「衣」。


�《瑜伽論記》卷24，大正42，865, b2-3：「『羯祉那衣』者，舊云迦絺那衣，此云功德衣也。」


�《瑜伽論記》卷24，大正42，865b3-5：「『淨稻穀同意羯磨』者，結淨地也；又解，淨地十七種穀等事，如律疏。」


�《瑜伽論記》卷24，大正42，865b5-12：「『又此羯磨，或有二眾所作』者，二人對懺突吉羅。『三說或隕墜』者，悔波逸提。『或惡作罪等』者，即等取惡說突吉羅。『或四眾所作，如犯麁罪於四人前發露悔除羯磨』者，如悔四人偷蘭等罪，四人為作羯磨。『十眾所作』，謂受具足戒羯磨等。『二十眾』者，出僧殘罪及尼受具。『四十眾所作』，出尼僧殘罪。『合眾所作，謂增長羯磨』者，謂說戒時，若恣舉者自恣也。」


�【愚戇】：亦作「愚贛」。1、愚笨戇直，亦用作自謙之詞；2、愚昧剛愎(《漢語大辭典》卷7，p.617)。戇〔ㄓㄨㄤˋ〕〔ㄍㄤˋ〕1、愚；傻；2、迂愚而剛直；3、抬杠，爭辯。(《漢語大辭典》卷7，p.802)。


�《瑜伽師地論》卷68，大正30，677c12-14：「不自在障者，謂父母等所不聽許，若諸僮僕、若王大臣、他所劫掠、若蘭所得、若有辯答，如是等。」


 《瑜伽論記》卷24，大正42，865b16-18：「『言或是奴婢』者，本是奴婢。『或是獲得』者，抄掠獲得。『或有所言至而與相應』者，廣說遮難，如彼律中」


� 分：5.分裂。6.指破裂。18.「分」同「紛」(《漢語大辭典》卷2，p.564)； 


紛：4.亂；雜。5.糾紛；爭執。(《漢語大辭典》卷7，p.617) ；


�《瑜伽師地論》卷25，大正30，419c25-29：「多與眾會，樂著事業、樂著語言，樂著睡眠、樂著諠眾，樂相雜住、樂著戲論樂。自舉恃、掉亂、放逸、居止非處。如是等類應知一切名依內障。」


�「等」，《大正藏》原文為「色」，今依前後文對照，更改為「等」。


�《瑜伽師地論》卷88，大正30，798a20-26：「復次、若有說言：諸阿羅漢於現法中，於食物務、蘊界處等若順、不順不如實知，言阿羅漢不順。不順，是不如理虛妄分別，非阿羅漢現法不順。所以者何？彼於食物務、蘊界處等現可見故。由此因緣，諸阿羅漢於其滅後，不順諸行，不了執著。是故世尊言阿羅漢是不順者，定是密語。當知此是似正法見。」


� 韓清淨著《披尋記》，p.2909：「唯信解作意等者：信解作意，聞思所成，彼以聞思為究竟故，為他宣說。自亦習行如是相行，而不修習奢摩他毘缽舍那，是故名為像似正法。」


� 韓清淨著《披尋記》，p.2910：「非處惡作而不思惟等者：於不應作諸惡作中浪作惡作，而不依義思惟諸法，是故亦名像似正法。」


�《瑜伽師地論》卷21，大正30，398b4-7：「或為債主所逼迫故，或為怖畏所逼迫故，或不活畏所逼迫故。非為自調伏，非為自寂靜，非為自涅槃，非為沙門性，非為婆羅門性，而求出家。」


�《瑜伽論記》卷24，大正42，865b27-28：「略解之中言『六種可愛樂法』者，即六和敬。」


�《長阿含經》卷9，大正1，53b8-10：「云何四成法？謂四四＋（天人）【宋】【元】【明】輪法。一者、住中國；二者、近善友；三者、自謹慎；四者、宿植善本。」


《大乘莊嚴經論》卷6，大正31，622a5-7：「菩薩能如是隨行有四種不放逸輪。一者、勝土輪；二者、善人輪；三者、自正輪；四者、先福輪。」；《佛性論》卷2，大正31，800a17-22：「言四輪者：一、住如法國土；二、依善知識；三、調伏自身；四、宿植善根。輪有三義：一者、未得令得，得令不失。二者、能度，從此至彼，從他相續至自相續，從自相續復至於他。三者、能載，為能從生死得至涅槃。」；《成實論》卷2，大正32，250b19-21。


 《瑜伽論記》卷24，大正42，865b28-c1：「『何等為斷？謂諸人天所有四輪』者，謂於人天中皆有四輪摧於八難。」


�《中阿含經》卷59，大正1，793c25-794a11：「剎利．梵志．居士．工師若成就此五斷支，必得善師如來．無所著．正盡覺，必得可意無不可意，亦於長夜得義饒益安隱快樂。云何為五？多聞聖弟子信著如來，根生定立，無能奪者，謂沙門．梵志．天及魔．梵及餘世間，是謂第一斷支。復次，大王！多聞聖弟子少病無病，成就等食道，不熱不冷，正樂不諍。謂食飲消，正安隱消，是謂第二斷支。復次，大王！多聞聖弟子無諂無誑，質直現如真世尊及諸梵行，是謂第三斷支。復次，大王！多聞聖弟子常行精進，斷惡不善，修諸善法，恒自起意，專一堅固，為諸善本，不捨方便，是謂第四斷支。復次，大王！多聞聖弟子修行智慧，觀興衰法，得如此智，聖慧明達，分別曉了，以正盡苦，是謂第五斷支。」


�《四分律》卷21，大正22，713c21-28。


� 原為「經」，今依【宋】【元】【明】【宮】改為「輕」。參閱《瑜伽師地論》卷99，大正30，874d，n.1。


� 韓清淨著《披尋記》，p.2911：「由其第一建立三種等者：現行慈愍身語意業，是名三種。平等受用共有財物，是名第四。同戒、同見，是名第五以及第六。如是六種可樂可愛可重無有違諍，是名六種可愛樂法。」


�《瑜伽師地論》卷83，大正30，762a14-b3：「言尸羅者：謂能寂靜毀犯淨戒罪熱惱故；又與清涼義相應故。言律儀者：謂是遠離自體相故。言具足者：謂正攝受無悔等故。言清淨者：攝受現行三摩地故。又言善者：謂能攝受可愛果故。言無罪者：謂能攝受自他利故。言無害者：謂能違拒執持刀杖鬥諍等事。言隨順者：隨順證得諸沙門果，及餘所有勝功德故。言隱覆者：謂常隱覆自善法故。言顯發者：謂常發露自惡法故。言端嚴者：謂具攝受諸少欲等所有沙門莊嚴具故。言福田者：攝受正見，軌範淨命圓滿德故。言無熱者：謂正遠離自苦邊故。言無惱者：遠離受用欲樂邊故。言無悔者：謂正遠離染污，不樂憂慼事故。復次，善說法者：道理所攝故，任持勝德故。毘奈耶者：隨順一切煩惱滅故。所言聖者：遠離一切雜染污法，令不生故。又言善者：能與無罪可愛果故。言應習者：應習近故。言善哉者：是諸聖賢稱讚事故。」


�《瑜伽師地論》卷85，大正30，773c14-21：「復次，即彼解脫有二種前行法：一者、見前行法；二者、道果前行法。見前行法者，謂由解脫及彼方便，自內所證增上力故，從他言音，起聞、思、修所成妙善如理作意，未入正性離生能入正性離生，得如實見，出世正見。道果前行法者，謂得如是正見已，復起所餘「正思惟」等，或同時生，或後時生道前行法，為斷所餘諸煩惱故。」


�《瑜伽論記》卷24，大正42，865c11-14：「『又由二相成可樂性等』者，總解六和是可樂法。『一體彼六和有德可重，荷彼六和有恩而自慰』，意謂由得六和，自安安他，故名有恩也。」


�《瑜伽論記》卷24，大正42，865c15-17：「『應知此中，尊重增上，乃至財法二攝』者，施同即是財攝，餘五種同即是法攝。」


�《瑜伽論記》卷24，大正42，865c17-18：「第二解斷，即是四輪摧八難。」


�《瑜伽師地論》卷30，大正30，450a9-26：「處所圓滿，復有五種。……」


 《瑜伽論記》卷24，大正42，865c18-23：「『五種妙好所住方處，名處所圓滿』者，應勘前文。景師云：於天人中皆有善處，謂離三塗、北欝單、無想天，即離於五種得妙好處，故名五種妙好所住方處名處圓滿，亦可生於中國有五妙境名五種妙好所住。」


�《瑜伽論記》卷24，大正42，865c23-24：「『正士善友』下，明在人天皆值善人，謂佛菩薩。」


�《瑜伽師地論》卷25，大正30，417a27-c16：「云何名善友性？謂八因緣故，應知一切種圓滿善友性。何等為八？……」


�《瑜伽師地論》卷44，大正30，534c28-535a10：「當知菩薩成就八支，能為善友眾相圓滿。……」


�《瑜伽論記》卷24，大正42，865c24-25：「『由五種相自發正願』下，明圓滿正願，離世智辨聽聽＝聰【甲】邪見之難。」


�《瑜伽論記》卷24，大正42，865c25-26：「『乃至樂斷樂修四種苾芻愛取對治』者，行四聖種也。」


�《瑜伽師地論》卷14，大正30，351a9-14：「又諸苾芻，顧戀現法身命，為依止故，而於衣服、飲食、臥具，生希求愛；顧戀後法身命，為依止故，而於後有，生悕求愛，愚於涅槃，為依止故，而於無有，生悕求愛。如是略有四種悕求之愛：謂衣服愛；飲食愛；臥具愛；有無有愛。」


�《瑜伽論記》卷24，大正42，865c26-27：「『又宿所作福』已下，明資糧圓滿，離諸根不具等難。」


� 伎＝技【元】【明】。（大正30，874d，n.5）


�《瑜伽論記》卷24，大正42，865c27-866a3：「『如是四種乃至其車不轉』者，如生人中亦言離三三塗、無想天、長壽天等，何故妨生天亦言得離無想天及三塗等處名處圓滿，餘之三輪值善人自發正願，資糧圓滿人天通有，依此四種止觀車輪方可轉也。」


韓清淨著《披尋記》，p.2913：「如是四種等者：四種圓滿，於人天中譬如勝妙車輪，以此為依，能令止觀對治道轉，隨闕一種，其車不轉。」


�《瑜伽論記》卷24，大正42，866a3-5：「第三解五斷支。應所得義深生信解一；於師長前如實自顯二；身有勇悍三；心有勇悍四；堪能領解等五。」


�《瑜伽論記》卷24，大正42，866a5-10：「第四解敬事有七句。景師云：『又於最初』下，明敬佛，『次應敬事其所說法』者，此第二敬法。『次修習法隨法行時』者，第三敬僧。下敬三學行，即以為三，足前為六。『於時時』下，以財法出能敬事體。『次於靜慮』下，第七敬事真諦漏盡涅槃。」；


《瑜伽論記》卷24，大正42，866a13-17：「達師云：『能宣說乃至法教』一；『次應敬事其所說法』二；『次修習乃至學處』三；『次應敬事至教授』四；『於時時間至同受用』五；『次於靜慮修三摩地』六；『位〔位〕－【甲】從此無間乃至無有放逸』七。」


�《瑜伽論記》卷24，大正42，866a10-13：「『又由三相應知敬事』等，略說敬事為三：一、體彼有德起尊重；二、隨所體悉以身等恭敬；第三、復設幡蓋供養。」


� 韓清淨著《披尋記》，p.2914：「非無悔言能離惡作者：謂若犯惡作罪，應對於他發露悔除，能離惡作，非無如法悔言，能離惡作故。」


� 韓清淨著《披尋記》，p.2915：「教示憶念令得自心者：謂由教示憶念，今彼自心不為狂目之所覆蔽故。」


�《瑜伽論記》卷24，大正42，866b12-29：「『一者、他舉諍事』者，謂他舉時詳評是非彼此諍言，故名言諍。此即以多人語及現前毘尼願出所犯定理除滅，故云願出所犯除滅。『二者、互疑諍事』者，三根覓罪遂生其諍，故名覓諍。此即以罪處所及以不癡徵其犯處，或以憶念便知清淨證彼不犯，故云施與清淨除滅。『三者、自舉諍事』者，自評此犯而致紛紜，故名犯諍。此即以草覆地及自言毘尼詳共詳定，有罪皆懺，故云許求實性除滅。『四者、互舉諍事』者，相舉悔過以諍羯磨，故名事諍。此即相發露時通用七毘尼以治，故云各各發露除滅也。第二義云：此中四諍不可別配律中四諍，但判前七為四句也。謂初四句若他舉諍事，即是現前、憶念、不癡、自言滅也；次一句名互擬諍事，即是多人語滅也；次一句名自舉諍事，即是罪處所滅也；後一句名互舉諍事，即是草覆地所滅。後解為勝。」

